
1. Xedea

Preskripzio teknikoen agiri honek (aurrerantzean, PTA) esparru-akordioan oinarrituta
adjudikatzen diren kontratuen xede diren horniduren ezaugarri tekniko partikularrak
zehazten ditu.

Hiru sorta zehaztu dira. Horietan sartuta daude hornidura-puntuak Aguas del Afiarbe-
Anarbeko Urak, SArentzat (aurrerantzean, AUSA) eta Gestion de Centrales del
Afarbe, SArentzat (aurrerantzean, GECASA). Hornidura-puntuen zerrenda PTAren
eranskin hauetan jasotzen da: 1. eranskina (1. sorta: goi-tentsioa 6 alditan
AUSArentzat), 2. eranskina (2. sorta: AUSA goi-tentsioa 3 alditan AUSArentzat eta
behe-tentsioa AUSArentzat) eta 3. eranskina (3. sorta: GECASA). Hala ere, esparru-
akordioaren indarraldian hornidura-puntu gehiago sartu ahal izango dira.

Esparru-akordioak irauten duen bitartean, preskripzio teknikoen agiri honen 1., 2. eta 3.
eranskinetan zehaztutako hornidura-puntuak mantendu egingo dira (baja ematen ez
bazaie) eranskin horietan agertzen diren sortan. Hori horrela izango da, hornidura-
puntuaren ezaugarrietan dauden aldaketen edo araudiaren aldaketen ondorioz,
hornidura-puntu batek betetzen ez badu ere dagokion sortaren deskribapena (adibidez,
AUSAren goi-tentsioko eta 3 aldiko hornidura-puntuetako bat pasatuko balitz, esparru-
akordioa indarrean dagoen bitartean, 6 aldikoa izatera, 2. sortaren zati izaten jarraituko
luke).

Eranskinetan adierazitako potentziak eta kontsumoak (eta esparru-akordioaren
sinatzaileei bidaltzen zaizkien eskaintza-eskabideetan adierazitakoak) orientagarriak
baino ez dira: ez dute AUSA edo GECASA lotesten, eta horiek ez daude behartuta aldi
osoan kW-ak erabiltzera edo hornidura-puntuetan kWh guztiak kontsumitzera.

AUSAK edo GECASAk dagokion hornidura-kontratuaren enpresa adjudikaziodunei
ahalmena emango die enpresa banatzailearekin beharrezkoak diren akordio guztiak
sina ditzaten sare elektrikoetan sartzeko, eta enpresa banatzailea behartuta egongo da
aurkezten dituen hileroko fakturetan sarbide horri dagozkion kontzeptu eta zenbateko
guztiak jasotzera.

2. Zerbitzuaren bermea eta kalitatea

Enpresa kontratista izango da zerbitzuaren arduraduna, Sektore Elektrikoari buruzko
abenduaren 26ko 24/2013 Legean, energia elektrikoko instalazioak garraiatzeko,
banatzeko, merkaturatzeko, hornitzeko eta baimentzeko jarduerak arautzen dituen
abenduaren leko 1955/2000 Errege Dekretuan eta sektore elektrikoaren gainerako
araudian erregulatutako baldintzetan.

Enpresa kontratistak eraginpeko kontsumo-puntuei dagozkien hornidura-kalitatearen
inguruko erreklamazioak tramitatu beharko ditu enpresa banatzailearen aurrean, eta,
hala badagokio, enpresa banatzaileak indarrean dagoen araudiaren arabera aplikatzen
dituen deskontuak fakturetara eramango ditu.

3 sortetako hornidura-puntu guztietarako hornitutako energia elektrikoak energia-iturri
berriztagarrietatik etorri beharko du. Jatorri hori bermatzeko, hileko fakturazioarekin
batera, sorta bakoitzaren enpresa kontratista adjudikaziodunak hornitutako energiaren
jatorriaren ziurtagiria aurkeztu beharko du, baldintza hori betetzea bermatuko duena.
Ziurtagiria CNMCk eman beharko du, maiatzaren 24ko 1522/2007 ITC Aginduaren
arabera.

3. Energia erreaktiboa konpentsatzea

Kontratua indarrean dagoen bitartean, enpresa kontratistak energia erreaktiboaren
kontsumoan izandako desbideratzeen berri eman beharko dio AUSAri edo GECASA,
eta energia hori konpentsatzeko plan bat aurkeztu beharko dio AUSAri edo GECASAi,
fakturazioaren eragin ekonomikoa minimizatzeko helburuarekin.

4. Potentzia optimizatzea

Kontratuaren indarraldian zehar, enpresa Kkontratistak kontratatutako potentzian
izandako desbideratzeen berri eman beharko dio AUSAr/GECASAri, eta sartzeko
fakturazioa optimizatuko duten potentziak adierazi beharko dizkio AUSAri/GECASAri.

Enpresa  kontratistak enpresa banatzailearen aurrean tramitatutako ditu
AUSAK/GECASAkK faktura optimizatzeko egokitzat jotzen dituen kontratatutako
potentzien aldaketak, eta, hala badagokio, banatzaileak arrazoi horiengatik fakturatzen
dituen gastuak helaraziko dizkio.

5. Neurketa-ekipoak

Hala badagokio, enpresa kontratistak bere gain hartuko du AUSAren/GECASAren
ordezkaritza banatzailearen aurrean, neurketa-ekipoa eskatzearekin, instalatzearekin,
mantentzearekin, egiaztatzearekin, ikuskatzearekin eta konpontzearekin lotutako
kudeaketak egiteko.

AUSAK/GECASAkK beretzat gordetzen du neurketa-ekipoa jabetzan eskuratzeko
eskubidea, eta kasu horretan ez du alokairua ordaindu beharko horniduraren
fakturazioan.

6. Bezeroarentzako arreta-zerbitzua

Enpresa kontratistak bezeroari arreta emateko telefono bat jarriko du
AUSAren/GECASAren esku, hogeita lau orduetan, urteko egun guztietan, horniduraren
edozein anomalia ebazteko.

Gainera, enpresa kontratistak kudeatzaile bat izendatu beharko du, kontratuaren
indarraldian AUSArekin/lGECASArekin hitz egiteaz arduratuko dena.

Lizitazio hau osatzen duten sortetako bakoitzari dagozkion kontratuen enpresa
kontratista adjudikaziodunak, hileko fakturazioarekin batera, kalkulu-orri formatuko
fitxategi bat aurkeztu beharko du (Excel edo antzekoa). Fitxategi horretan, hornidura-
puntu bakoitzerako, aurkeztutako fakturazioa behar bezala kudeatzeko eta

kontrolatzeko behar den informazioa emango da (hornidura-puntuaren kode
unibertsala, hornidura-puntuaren izena, helbide osoa, fakturen zenbakia eta data,
fakturatutako kontzeptuak, hala badagokio, aldiaren arabera, aplikatutako prezio
unitarioak, etab.).

1. sortan jasotako hornidura-puntuei dagokienez, artxiboak taula bat izan beharko du
hornidura-puntu bakoitzerako. Taula horretan, zehaztu beharko dira ordu-kontsumoak
eta fakturatutako aldiko ordu bakoitzean aplikatutako zenbatekoak, administrazio-
baldintza partikularren agiriko 13.2.1 klausulan zehaztutako kontzeptuetako bakoitzari
dagokionez (sarbide-sariak, OMIEren prezioa, ahalmenaren araberako ordainketak,
prozesuen prezioa, murrizketa teknikoen prezioa, etengarritasunaren prezioa,
merkatuaren eta sistemaren operadoreei egindako ordainketak, galera-koefizienteak,
ordu-doikuntzakoak eta merkaturatzailearen marjina).

1. eranskina

GOI-TENTSIOKO HORNIDURA-PUNTUAK 6 ALDITAN
AGUAS DEL ANARBE-ANARBEKO URAK, SA

1. sorta

2. eranskina

GOI-TENTSIOKO HORNIDURA-PUNTUAK 3 ALDITAN
ETA BEHE-TENTSIOKO HORNIDURA-PUNTUAK
AGUAS DEL ANARBE-ANARBEKO URAK, SA

2. sorta

3. eranskina

HORNIDURA-PUNTUAK
GESTION DE CENTRALES DEL ANARBE, SA

3. sorta



